
RESOLUCIÓN 08/2026 

Reunida en sesión ordinaria a Xunta Electoral da FEGAN, sendo as 16:30h do 28 de agosto 
de 2026, estando presentes todas e todos os seus membros emiten a presente resolución 
por unanimidade cos seguintes 

ANTECEDENTES DE FEITO 

I. A través da Resolución 06/2026 publicouse por esta Xunta Electoral as candidaturas 
provisionais que se tiñan presentado á Asemblea Xeral, así como o nomeamento de 
oficio de todas as entidades deportivas como integrantes da Asemblea Xeral da 
Federación. Así mesmo, requiriuse a D. Gustavo Álvarez Nogueira que aclarase por 
que estamento quería manter a súa candidatura ao terse presentado polo 
estamento de persoas adestradoras e de oficio como entidade deportiva. 

II. Ningunha entidade deportiva ten comunicado a súa vontade de non formar parte da 
Asemblea Xeral da Fegan. 

III. Por parte de D. Gustavo Álvarez Nogueira presentouse recurso alegando que a 
representación da entidade deportiva á que el representa ao ser unha persoa 
xurídica poderá ser representada por outra persoa, de acordo co establecido na 
propia normativa interna do seu club. 

IV. Non se ten presentado ningún outro recurso respecto a todo o resto de cuestións 
que se acordan na resolución 06/2026. 

 
FUNDAMENTOS DE DEREITO 

I. No que respecta ao recurso formulado por D. Gustavo Álvarez Nogueira, se ben é 
certo que o artigo 18.6 do Regulamento Electoral establece que “Ningún membro da 
asemblea poderá desempeñar unha dobre representación nesta.”, cabe determinar a 
que estamentos se ten que aplicar o disposto neste precepto normativo. 

O artigo 6.3 do Decreto 16/2018, do 15 de febreiro regula que “As persoas membros 
de cada federación que pertenzan a dous ou máis estamentos ou a dúas ou máis 
especialidades deportivas, deberán optar por unha delas mediante escrito dirixido á 
xunta electoral, que deberá cursarse no período de reclamacións ao censo provisional. O 
regulamento electoral deberá especificar os criterios para identificar as persoas 
electoras nun único estamento no caso de non exercerse a opción individual.” 

Pola súa banda, o artigo 6.3 do Regulamento Electoral dispón que “As persoas 
membros da federación que pertenzan a dous ou máis estamentos no censo 
provisional, deberán optar por un deles, mediante escrito dirixido á xunta electoral que 
deberá cursarse no período de reclamacións ao censo provisional. O criterio para 

identificar os electores nun único estamento, no caso de non exercer a opción 
individual, serán, por esta orde, no censo de xuíces/árbitros, no de adestradores ou 
no de deportistas, incluídos na actividade principal (con maior número de licenzas). O 
criterio para identificar os electores nunha especialidade, no caso de non exercer a 
opción individual, será incluílos na actividade principal (con maior número de licenzas).” 

Así mesmo, o artigo 18.4 do Regulamento Electoral dispón que “A representación 
das entidades deportivas corresponde á presidencia ou á persoa que conforme os 
estatutos de cada entidade lle corresponda.” 

A normativa electoral aplicable e exposta no apartado precedente contempla como 
estamentos que producen esta incompatibilidade entre si os que se corresponden 
coas persoas físicas e non introduce incompatibilidade entre o estamento de 
entidades deportivas (como persoas xurídicas) e o resto de estamentos 
representados por persoas físicas (persoas árbitras, deportistas e adestradoras). 

En consecuencia, debe ser aceptado o recurso formulado por D. Gustavo Álvarez 
Nogueira e manter a súa candidatura no estamento de persoas adestradoras, 
advertindo de que a entidade deportiva deberá ser representada na Asemblea Xeral 
por calquera outra persoa que faculte a normativa aplicable da súa entidade 
deportiva. 

II. O artigo 19.4 do Regulamento Electoral dispón que “Cando o número de persoas 
candidatos de calquera estamento coincida ou sexa inferior ao número de 
membros que hai que elixir non será necesaria a celebración de eleccións polo que 
a ese estamento se refire, dando continuidade ao procedemento electoral.” 

Habendo en todos os estamentos un número igual ou inferior ao de membros que 
hai que escoller en cada un dos estamentos e especialidades, corresponde dar 
continuidade ao procedemento electoral e nomear a todas as candidaturas que 
pasan á condición de definitivas como membros da Asemblea Xeral da FEGAN, cada 
un/unha no seu respectivo estamento e especialidade. 

III. Que o artigo 23.1 do Regulamento Electoral regula que “As persoas electas como 
membros da asemblea xeral tomarán posesión do seu cargo antes da súa sesión 
constitutiva. A toma de posesión formalizarase mediante a presentación dun escrito 
presentado pola persoa elixida aceptando o cargo e dirixido á xunta electoral, e no 
prazo de dous días hábiles desde a súa proclamación definitiva. A sesión constitutiva 
terá lugar.” 

IV. Que o artigo 21.2 do Regulamento Electoral establece que o prazo para presentar as 
candidaturas á Presidencia da FEGAN “é de cinco días hábiles, contados desde a 
proclamación definitiva de persoas membros da asemblea xeral.”  

En virtude do exposto, corresponde neste trámite abrir o corresponde prazo para a 

presentación de candidaturas tanto á Presidencia da FEGAN como á Comisión 
Delegada. 

V. Que o artigo 9.III.b do Regulamento Electoral dispón que “A mesa electoral estará 
composta por tres membros: unha presidencia, unha secretaria e unha vogalía, elixidos 
por sorteo entre os membros da asemblea xeral elixida. O sorteo será realizado pola 
xunta electoral da federación o día 13-10-2026 (30-10-2026) ás 10:00 horas na sede da 
federación sita en Avda de Glasgow, 13 15008 A Coruña”. 

Toda vez que xa se ten establecido a composición de membros da Asemblea Xeral e 
se ten aberto o prazo para presentar candidaturas á Presidencia e Comisión 
Delegada procede modificar a data establecida provisionalmente no Regulamento 
para o sorteo entre todas as persoas que integran este órgano para establecer a 
mesa electoral. 

RESOLVEN 

1. Aceptar o recurso presentado por D. Gustavo Álvarez Nogueira e manter a súa 
candidatura no estamento de persoas adestradoras. 

2. Proclamar definitivamente a todas as entidades deportivas que figuran no censo 
electoral definitivo como candidaturas para o estamento de “entidades deportivas”, 
cada un no seu respectivo estamento e especialidade.  

3. Proclamar candidatas e candidatos definitivos nos estamentos de árbitros/as, 
adestradores/as e deportistas os que de seguido se detallan: 

 

ESTAMENTO DE ÁRBITROS/AS: 

APELIDOS NOME ESPECIALIDADE 

Blanco Garcinuño Brais Wáter-polo 

Caneda Bernárdez Mónica Natación 

Deibe Piñón Lidia Natación 

Millán Miguélez Clara 
Aurora 

Nat. Artística 

Rodríguez Ferro David Natación 

Sobrado Canosa Noa Natación 

Tornero Viñas Inés Natación 

 

ESTAMENTO DE ADESTRADORES/AS: 

APELIDOS NOME ESPECIALIDADE 

Álvarez Nogueira Gustavo Natación 

González 
Fernández 

Leticia Natación 

Jiménez Pérez Jorge M. Natación 

Lata Río David Natación 

 

ESTAMENTO DE DEPORTISTAS: 

APELIDOS NOME ESPECIALIDADE PROVINCIA 

Dopico Rey Antón Natación A Coruña 

Gutiérrez Mariño Santiago Natación Ourense 

Losada Jiménez Álvaro Natación A Coruña 

Losada Jiménez Sergio Natación A Coruña 

Pardo Pernas Martín Natación Lugo 

Souto Derungs Cristina Máster A Coruña 

Trillo Rodríguez Adrián Máster Pontevedra 

 

4. Proclamar todas as candidaturas detalladas no correlativo precedente como membros 
da Asemblea Xeral da FEGAN para o período 2026-2030. 

5. Publicar o modelo a través do que todas e todos os membros da Asemblea Xeral 
deberán proceder a tomar posesión do seu cargo antes do vindeiro martes día 1 de  
setembro ás 14:00h, en cumprimento da normativa electoral. 

6. Remitir a presente resolución a todas as persoas membros da Asemblea Xeral da 
FEGAN para o seu efectivo coñecemento. 

7. Adaptar a data á situación real do proceso electoral, en consecuencia, convocar o 
sorteo para escoller a Mesa Electoral da votación da Comisión Delegada e Presidencia 
da FEGAN o vindeiro venres día 14 de setembro ás 10:00h na sede da FEGAN. Esta 
información do sorteo será publicada expresamente no apartado da páxina web da 
FEGAN destinado a este proceso electoral. 

8. Aperturar e establecer o prazo para a presentación de candidaturas á Presidencia 
da FEGAN e á Comisión Delegada da Asemblea Xeral entre o presente día e o día 5 
de setembro de 2026 (ás 14h) para dar cumprimento efectivo ao disposto normativa e 
regulamentariamente e o debido curso ao proceso electoral. 

9. Publicar os modelos para a presentación de candidaturas á Comisión Delegada da 
Asemblea Xeral e á Presidencia da FEGAN. 

10. Modificar o calendario estimado e provisional publicado para adecualo ás disposicións 
regulamentarias e ao transcurso real e efectivo do procedemento. 

 

Contra a presente resolución cabe recurso perante o Comité Galego de Xustiza Deportiva 
no prazo de tres días hábiles, de conformidade co disposto nos artigos 20.4 e 22.2 do 
Regulamento Electoral. 

 

Para que conste os efectos oportunos, certifico dita resolución co visto e prace do 
presidente, na Coruña, 28 de agosto de 2026.  

 
 
 

          
 

          Aitor Bouza Manso               Patricio Sánchez Fernández 
    Secretario Xunta Electoral                                    Presidente Xunta Electoral 


